
QURGʻOQCHILIK SHAROITIDA AYRIM GʻOʻZA GENOTIPLARINING
BIOKIMYOVIY TAHLILI

Annotatsiya: Ushbu maqolada turli ekotiplarga mansub gʻoʻza (Gossypium

hirsutum L) ning 20 xil  genotiplarida suv tanqisligiga moslashish uchun muhim

boʻlgan biokimyoviy moddalar oʻrganildi. Tadqiqot natijalarida L-1000, S-9006 va

Zangi-Ota  paxta  navlarida  superoksid  dismutaza  (SOD),  peroksidaza  (POD),

katalaza (CAT), malondialdegid (MDA) va prolin kabi biokimyoviy faol moddalar

yuqori  darajada ekanligini  ko‘rsatdi.  Ushbu genotiplar qurgʻoqchilikka chidamli

genotiplar sifatida naslchilik va molekulyar genetik tadqiqotlar uchun boshlangʻich

material sifatida tanlangan.

Kalit soʻzlar: Gossypium hirsutum L., qurgʻoqchilik, genotiplar, SOD, POD,

CAT, MDA, prolin, sugʻorish, stress.

БИОХИМИЧЕСКИЙ АНАЛИЗ НЕКОТОРЫХ ГЕНОТИПОВ
ХЛОПЧАТНИКА В УСЛОВИЕ ЗАСУХЕ

Аннотатция: В данной работе биохимические вещества, важные для

адаптации к  дефициту воды,  были исследованы у  20 различных генотипов

хлопчатника  (Gossypium  hirsutum  L)  разных  экотипов.  Результаты

исследований показали, что сорта хлопка Л-1000, С-9006 и Занги-Ота имеют

высокий  уровень  биохимических  активных  веществ,  таких  как

супероксиддисмутаза (СОД), пероксидаза (ПОД), каталаза (КАТ), малоновой

диальдегид  (МДА)  и  пролин.  Эти  генотипы  были  выбраны  как

засухоустойчивые генотипы в качестве исходного материала для селекции и

молекулярно-генетических исследований.

Ключевые слова: Gossypium hirsutum L., засуха, генотипы, СОД, ПОД,

КАТ, МДА, пролин, орошение, стресс.

BIOCHEMICAL ANALYSIS OF SOME COTTON GENOTYPES UNDER
DROUGHT CONDITIONS

Annotation: In this paper, biochemicals important for adaptation to water

deficit were investigated in 20 different cotton genotypes (Gossypium hirsutum L)

from  different  ecotypes.  The  research  results  showed  that  L-1000,  S-9006  and

Zangi-Ota cotton varieties have high levels of biochemical active substances such

as  superoxide  dismutase  (SOD),  peroxidase  (POD),  catalase  (CAT),

malondialdehyde (MDA) and proline. These genotypes were selected as drought-

tolerant genotypes as starting material for breeding and molecular genetic studies.

Key words: Gossypium hirsutum L., drought, genotypes, SOD, POD, CAT,

MDA, proline, irrigation, stress.

Kirish

Iqlim  oʻzgarishi  butun  dunyoda  yetishtiriladigan  qishloq  xoʻjaligi  ekinlari

uchun  asosiy  muammolardan  biri  hisoblanib,  turli  abiotik  stress  sharoitlarini

yaratmoqda. Qurgʻoqchilik stressi ham oʻsimliklar yashovchanligi va hosildorligini

kamayishiga  oxir  oqibatda  esa  nobut  boʻlishiga  olib  keluvchi  abiotik  ta’sir

hisoblanadi.  Ushbu  stress  ta’sirni  yengish  va  yuqori  hosil  olish  uchun  turli  xil

tejamkor  sugʻorish  usullaridan  foydalanish  hamda  oʻsimlikshunos  olimlar

tomonidan qurgʻoqchilikka chidamli navlar yaratish dolzarb hisoblanadi.



Adabiyotlar tahlili

Qurgʻoqchilik stressi ekinlarning oʻsish va rivojlanishi hamda hosildorligiga

salbiy  ta’sir  koʻrsatadi.  Buning  natijasida  oʻsimlik  hujayrasi  turgorligining

pasayishiga  [14] hamda metabolizm  jarayonlarini  oʻzgarishi  kislorodning  faol

shakllarini  (ing. Reactive  oxygen  species-ROS)  hosil  boʻlishini  kuchaytiradi.

Oqibatda  hujayraning  redoks-regulyatsiya  holati  bir  meyorda  kechishiga  salbiy

ta’sir koʻrsatadi [10]. Normal holatda ROS kontsentratsiyasi qurgʻoqchilik stressi

sharoitida  oshib  boradi.  Oʻsimlik  hujayrasida  ortiqcha  ROSni  ishlab  chiqarilishi

oqibatida  hujayralarda  oksidlanish  stressi  yuzaga  keladi.  Oʻsimliklarning  normal

oʻsishini  ta’minlovchi  fiziologik  va  metabolik  jarayonlarini  oʻzgarishiga  ROS

darajasining  oshishi  sabab  boʻladi.  ROS  darajasining  oshishi  esa,  yuqori  lipid

peroksidatsiyasiga va foto-kimyoviy samaradorlikning pasayishiga olib keladi. Bu

jarayon oʻsimliklarning oʻsishi va rivojlanishiga salbiy ta’sir koʻrsatadi [18]. ROS

turli  organellalar  ya’ni,  oʻsimlik  hujayralarining  mitoxondriya,  xloroplast  va

peroksisomalarida ishlab chiqarilishi bilan birgalikda metabolik jarayonlarning yon

mahsulotidan biri  hisoblanadi  [3,9]. Turli  xil  stressli  sharoitda oʻsuvchi oʻsimlik

hujayralarida ROS miqdorining koʻpayishi tufayli oksidlanish stressi yuzaga keladi.

Peroksidaza  (POD)  antioksidant  himoya  fermentlari  boʻlib,  ROS  va  unga

tegishli  neytrallash  elementlari  oʻrtasidagi  muvozanatni  saqlashda  muhim  rol

oʻynaydi. Oʻsimliklar turli xil antioksidant mexanizmlarga ega, ya’ni, ROS sintezini

tartibga  soluvchi  fermentativ  va  ferment  boʻlmagan  komponentlar  boʻlib,

hujayraning  shikastlanishini  bartaraf  etadi.  Odatda  ROS  yuqori,  oʻrta  va  past

darajalarda  oksidlanish  stressini  keltirib  chiqaradi.  Bu esa,  hujayra  gomeostazini

saqlashga yordam beradigan signal uzatilish tizimida vositachilik qiladi va stressli

sharoitlarga  moslashishga  yordam  beradi  [12].  Dunyo  olimlarining  tadqiqoti

natijasida  antioksidlovchilar  faolligi  oʻsimliklarning  stressga  chidamliligi  oshishi

bilan  bogʻliqligini  aniqlangan  [3].  Aksariyat  oʻsimlik  turlarining  toʻqimalarida

prolin  miqdorining  oshishi  qurgʻoqchilik  va  boshqa  turdagi  abiotik  stresslarga

bardoshlilikka umumiy javob sifatida qaraladi [16]. Prolin osmotik regulyatsiyani

boshqaradigan  va  hujayra  membranalarida  stressni  yengillashtiradigan  osmolit

https://www.sciencedirect.com/topics/agricultural-and-biological-sciences/oxidative-stress


hisoblanadi. Bundan tashqari, u fermentlar funksiyasi uchun himoya hamda erkin

radikallarni neytrallash vositasi sifatida ishlaydi [7,15]. Paxta, bugʻdoy va boshqa

oʻsimliklarda  prolinning  ortishi  qurgʻoqchilikka  chidamlikni  ta’minlanishi  qayd

etilgan  [13].  Ahmed  va  uning  jamoasi  olib  borgan  tadqiqotlarida  qurgʻoqchilik

sharoitida  oʻstirilgan  arpa  oʻsimligining  bargidagi  prolin  miqdori  ortib  borishi,

abiotik stressga chidamlilik xususiyatini taminlanishini aniqlagan [2].

Oʻsimlikning  malondialdegid  (MDA)  ishlab  chiqarishi  va  antioksidant

ferment  modulyatsiyasi  membrana  lipid  tuzilishining  oksidlanish  orqali

shikastlanishini keltirib chiqarishi isbotlangan [6]. MDAning bunday toʻplanishi va

stressli  muhitda  antioksidant  fermentlarning  faoliyatini  tartibga  solish  qobiliyati

oksidlanish stressi holatini baholashda samarali hisoblanadi [8].

Ushbu  tadqiqotda  turli  sugʻorish  rejmida  oʻstirilgan gʻoʻza  genotiplarining

barg tarkibidagi biologik faol moddalardan prolin va antioksidantlar (SOD, POD,

CAT, MDA) faolligini suv tanqisligi muhitida oʻrganish va chidamli namunalarni

aniqlash maqsad qilingan.

Tadqiqot metodologiyasi

Tadqiqot obyekti sifatida Gʻoʻzaning Gossypium hirsutum L. turiga mansub

boʻlgan Namangan-77, KK-1796, KK-1795, L-1000, C-9006, KK-1086, Catamarca-

811,  C-9008,  L-N1,  L-141,  Hapicala-19,  0-30,  C-4769,  L-45,  Zangi-Ota,  Saenr

Pena-85, C-2025, KK-602, SAD-35-11 va C-417 kabi nav va nav namunalaridan

foydalanildi.  Tadqiqot  Genomika  va  bioinformatika  markazining  maxsus

jihozlangan laboratoriya sharoitida olib borildi.

Tadiqiqot  namunalarini  oʻstirishda xona  harorati  kunduzi  30°C,  kechasi  ±

20°C,  namlik  darajasi  45-50  %  va  yorugʻlik  aylanishi  14  soat  davom  etdi.

Tanlangan  har  bir  genotipdan  uch  takrorda  tuproq,  qum  va  torf  (50:30:20  foiz

nisbatdagi) aralashmasi bilan toʻldirilgan 12×10 sm (300 gr) oʻlchamli jami 180 ta

plastik idishlarga ekildi. Barcha namunalarga uchinchi chin barg paydo boʻlgunga

qadar  muntazam  ravishda  sugʻorib  borildi.  Soʻngra  tajribada  sugʻorish  tartibi

quyidagicha oʻzgartirildi: nazorat sugʻorish 200 ml, stress muhitlardagi oʻsimliklar

esa  150  ml  (75  %)  va  100  ml  (50  %)  oddiy  suv  bilan  har  48  soatda,  15  kun



davomida  sugʻorildi.  Uch  xil  sugʻorish  rejimida  oʻstirilgan  gʻoʻza  namunalari

barglari  tarkibidagi  prolin [5],  malondialdegid  (MDA)  [11],  superoksidismutaza

(SOD) [17], peroksidaza (POD) [4] va katalaza (CAT) miqdori [1] maxsus usullar

yodamida oʻrganildi.

Tadqiqot  namunalarining  statistik  tahlili  GraphPad dasturidan  foydalanib

dispersion tahlillar amalga oshirildi.

Tahlillar va natijalar

Tadqiqot  uchun  tanlangan  namunalarni  nazorat  sugʻorish  rejimida  SOD

miqdori  oʻrganilganda  yuqori  qiymatni  C-417  (2.23 ed/mg),  SAD-35-11  (2.22

ed/mg),  0-30  (1.59 ed/mg)  kabi  genotiplarda  kuzatilgan  boʻlsa,  KK-1796  (0.85

ed/mg), L-45 (0.92 ed/mg), Zangi-Ota va KK-1795 (0.96 ed/mg) genotiplari esa past

qiymatni  namoyon  qildi.  Ushbu  namunalar  75  %  li  suvli  stress  muhitida

oʻrganilganda  SOD  miqdori  Catamarca-811  (1.42 ed/mg),  C-417  (1.38 ed/mg),

Zangi-Ota va KK-1796 (1.3 ed/mg) yuqori va Saenr pena-85, L-141 (1.06 ed/mg),

C-9008 (1.07 ed/mg) genotiplar esa past qiymatni tashkil etdi. 50 % li suvli stress

muhitida eng yuqori qiymatni SAD-35-11 (1.4 ed/mg), C-417 (1.32 ed/mg), L-45 va

KK-1086 (1.29 ed/mg) kabi genotiplari va eng past qiymatni L-N1 va L-141 (0.96

ed/mg), C-9008 (0.98 ed/mg) genotiplar namoyon qildi (1-rasm).

1-rasm. Tadqiqot namunalarining superoksidismutaza miqdorini statiatik tahlili

(p≤0.5).

https://www.sciencedirect.com/science/article/pii/S2667064X21000300#bib0032


Natijalar shuni koʻrsatdiki, KK-1795, KK-1796, L-1000, C-9006, C-4769, L-

45 Zangi-Ota va Seanr pena-85 kabi genotiplarda SOD miqdori nazorat sugʻorish

rejimidagi miqdoriga nisbatan ikkala  stressli  sugʻorish muhitlaridagi genotiplarda

yuqori  ekanligi  aniqlandi.  Bu esa,  suv tanqisligi  stress  fonida  SOD antioksidant

himoya mexanizmi faollashganini bildiradi.

Shuningdek,  tadqiqot  namunalarda  CAT miqdori  tahlil  qilinganda  nazorat

sugʻorish rejimida L-141 (43.01 mkkat/g),  L-N1 (39.41 mkkat/g),  L-1000 (38.45

mkkat/g)  genotiplar  yuqori  qiymatga,  Hapicala-19  (15.42  mkkat/g),  0-30  (19.45

mkkat/g), KK-602 (22.45 mkkat/g), C-4769 (22.75 mkkat/g) genotiplarida esa past

qiymatga  ega  boʻldi.  75  %  li  sugʻorish  muhitida  oʻrganilganda  L-141  (36.98

mkkat/g),  L-N1 (33.16  mkkat/g),  Catamarca-811 (33.1  mkkat/g),  C-9008  (32.45

mkkat/g) yuqori qiymatni, KK-1796 (19.25 mkkat/g), Hapicala-19 (20.15 mkkat/g),

Zangi-Ota (20.45 mkkat/g) past qiymatni namoyon etdi. 50 % li suv stressi muhitida

C-9008 (36.52 mkkat/g), Zangi-Ota (32.08 mkkat/g), L-N1 (32.04 mkkat/g), C-9006

(32  mkkat/g)  yuqori  qiymatga  ega  genotip  hisoblanib,  past  qiymatga  esa  Saenr

pena-85 (12.45 mkkat/g), Hapicala-19 (16.45 mkkat/g), C-2025 (16.74 mkkat/g), 0-

30 (19.52 mkkat/g) genotiplarni koʻrsatish mumkin (2-rasm).

2-rasm. Tadqiqot namunalarining katalaza miqdorining ststistik tahlili (p≤0.5).



Tahlil natijalariga koʻra, Namangan-77, Hapicala-19, O-30, L-45, C-9006, C-

9008,  C-4769,  Zangi-Ota,  KK-602,  SAD-35-11  kabi  genotiplarda  ikkala  stressli

sugʻorish muhitlarida nazorat muhitiga nisbatan CAT miqdori ortganligi kuzatildi. 

Oʻsimlikning bargi tarkibidagi POD (nkat) miqdori tahlil qilinganda, nazorat

sugʻorish rejmida yuqori qiymatdagi L-45 (39.41 nkat), Zangi-Ota (37.12 nkat), C-

4769 (36.95 nkat), 0-30 (36.85 nkat) genotiplar ekanligi, past qiymatdagilari esa C-

9006 (18.63 nkat), L-1000 (19.25 nkat), KK-1796 (19.53 nkat) genotiplar ekanligi

aniqlandi. 75 % li sugʻorish rejimida L-45 (36.47 nkat), C-9008 (36.15 nkat), Zangi-

Ota  (32.98  nkat),  Hapicala-19  (32.15  nkat),  KK-1795  va  L-N1  (32.14  nkat)

genotiplari  yuqori  qiymatga  ega,  Catamarca-811  (12.85  mmol/l),  L-141  (15.69

nkat),  C-9006 (17.25 nkat) genotiplarni  esa past qiymatga ega ekanligini  koʻrish

mumkin.  50  %  li  sugʻorish rejimida  yuqori  qiymatli  KK-1795  (28.12  nkat),

Catamarca-811 (27.63 nkat), L-N1 va C-2025 (26.85 nkat), Saenr pena-85 (26.84

nkat) genotiplar boʻlsa, past qiymatli genotiplar esa SAD-35-11 (16.25 nkat), KK-

1796  (19.25  nkat),  C-417  va  0-30  (19.25  nkat),  C-4769  (19.68  nkat)  ekanligi

aniqlandi (3-rasm).

3-rasm. Tadqiqot namunalarining peroksidaza (nkat) miqdorining ststistik tahlili

(p≤0.5).

POD miqdori tekshirilganda nazorat muhitiga nisbatan stressli sugʻorish rejmlarida

KK-1796, KK-1795, L-1000, C-9008, C-9006, L-N1, Saenr pena-85, C-417 kabi

genotiplarda yuqori miqdorda ekanligi aniqlandi.



Tadqiqot namunalarida MDA miqdori nazorat sugʻorish rejimida SAD-35-11

(2.87  mmol/l),  KK-602  (2.36  mmol/l),  C-9006  (2.36  mmol/l),  C-2025  (2.32

mmol/l),  C-417 (2.3 mmol/l)  yuqori  qiymatga  ega  genotiplar,  Hapicala-19 (1.36

mmol/l), Namangan 77 (1.63 mmol/l), L-1000, Catamarca-811 va KK-1796 (1.85

mmol/l) past qiymatga ega genotiplar ekanligi kuzatildi. 75 % li sugʻorish muhitida

tahlil  qilinganda  KK-1795  (2.18  mmol/l),  KK-1796  (2.13  mmol/l),  L-45  (2.12

mmol/l), C-417 (2.09 mmol/l), Zangi-Ota (2.03 mmol/l) genotiplar yuqori qiymatda

va Catamarca-811 (1.25 mmol/l), Saenr pena-85 (1.42 mmol/l), Namangan 77 va

KK-1086  (1.63  mmol/l),  C-4769  (1.65  mmol/l)  genotiplar  esa  past  qiymatda

ekanligi  kuzatildi.  50  % li  suv stressi  muhitida  L-45 (2.09 mmol/l),  SAD-35-11

(2.03  mmol/l),  KK-1086  (2.01  mmol/l)  yuqori  qiymatli  genotiplar,  L-1000  (1.2

mmol/l),  C-9008  va  0-30  (1.25  mmol/l),  Zangi-Ota  (1.26  mmol/l),  L-141  (1.28

mmol/l) past qiymatli genotiplar ekanligi aniqlandi (4-rasm).

4-rasm. Tadqiqot namunalarining malondialdegid miqdorining ststistik tahlili

(p≤0.5).

Malondialdegid miqdori  tahlil  qilinganda,  nazorat  muhitiga nisbatan ikkala

stressli sugʻorish muhitlarida Namangan-77, KK-1796, KK-1795, L-1000, Hapicala-

19 genotipidan boshqa barcha genotiplarda MDA miqdori pasayganligini kuzatdik.



Prolin  (mg/g)  miqdori  nazorat  sugʻorish  rejimida  eng  yuqori  qiymatli

genotiplar L-1000 (8.85 mg/g), C-2025 (8.22 mg/g), Saenr pena-85 (8.19 mg/g), eng

past qiymati esa C-9006 (1.58 mg/g), L-45 (1.67 mg/g) genotip ekanligi kuzatildi.

75  %  li  sugʻorish  muhitida  SAD-35-11  (6.85  mg/g),  KK-1795  (6.75  mg/g),

Hapicala-19  (6.49  mg/g),  L-45  (6.49  mg/g)  genotiplar  yuqori  qiymatni,  C-2025

(1.85  mg/g),  C-9008  (2.56  mg/g),  C-417  (2.74  mg/g),  C-9006  (2.85  mg/g)

genotiplar past qiymat namoyon etdi. 50 % li suv stressi muhitida yuqori qiymatga

ega  Hapicala-19  (9.12  mg/g),  L-1000  (8.15  mg/g),  0-30  (8.12  mg/g)  genotiplar

boʻlsa, past qiymatga ega boʻlganlari esa L-141 (1.23 mg/g), Namangan 77 (1.82

mg/g),  KK-1795,  Catamarca-811  va  KK-602  (2.85  mg/g)  genotiplar  ekanligi

aniqlandi (5-rasm).

5-rasm. Tadqiqot namunalarining prolin (mg/g) miqdorining ststistik tahlili (p≤0.5). 

Prolin  midqori  nazorat  muhitiga  qaraganda  ikkala  stressli  sugʻorish

muhitlarida  Namangan-77,  KK-1795,  C-9006,  KK-1086,  Hapicala-19,  O-30,  C-

4769, L-45, Zangi-Ota va C-417 genotiplarida yuqori qiymatlarni tashkil qilgan.

Xulosa

Turli  miqdorli  suv bilan sugʻorilgan namunalarda biokimyoviy tahlil  qilish

natijasida  quyidagicha  xulosalarga  kelindi. Mazkur  tadqiqot  natijasi  shuni



koʻrsatdiki, L-1000 va C-9006 liniyalari hamda Zangi-Ota gʻoʻza navi SOD, POD,

CAT,  MDA va  prolin  kabi  oʻrganilgan belgilari  boʻyicha  ijobiy  natijalar  olindi.

Ushbu  genotiplar  zamonaviy  molekulyar  genetik  usullarida  gʻoʻzaning

qurgʻoqchilikka chidamli  genlarini  tadqiq qilish hamda seleksiya  ishlarida donor

sifatida foydalanish maqsadida belgilab olindi.

Foydalanilgan adabiyotlar roʻyxati.

